FI-1978, ezatt fl-ewwel harga
ta’ l-lmnara, il-pittur Rafel
Bonnici Cali’ kiteb artiklu
fuq kif hu kien spi¢ca
mdahhal fbicca folkior
marbuta ma’ l-ewwel karozzi
tal-linja fost dawk li kienu
mahdumin Malta.

Skond Cali" fl-artiklu tieghu:
Folklor fuq il-Karrozzi tan-Nar
(1), meta ntemmet [-ewwel
Gwerra Dinjija fl-1918, is-
servizzi Inglizi bdew ibieghu
b'irhis xi whud mill-karozzi |-
kbar li kellhom (l-aktar I-
ambulanzi) u li issa li spicc¢at
il-gwerra kienu jgisu i
m’'ghadx ghandhom
bzonnhom. Xi  Maltin
& mohhhom jilhgilhom u li jaraw
| fit-tul xtraw minn dawn |-
ambulanzi, zidulhom xi zewg
| bankijiet fuq gewwa u gallarija
| fug wara, u gabu l|-permess
biex jghabbu l-passiggieri (2).
In-nies ta' I|-irhula ntebhu li
| b’karozza bhal din kont tasal
il-Belt iktar malajr milli bit-
| tramm jew bil-vapur ta’ |-art, u
I-bi¢ca ntoghgbot.

g F'Hal Tarxien, fejn trabba u
t kien jogghod Rafel Bonnici
Cali", kien hemm wiehed jismu
Celest, li xtara ambulanza
gadima, zebaghha kahla ¢ar,
biex tagbel ma’ ismu, u kitbilha
Ta’ Celest, bittri kbar mal-
gnub. Dak iz-zmien, is-sidien

Guzi Gatt

ta’ dawn il-karozzi mhux biss
setghu jahdmu ghal fejn iridu
u jahdmu meta jridu, imma
setghu jizbghu il-karozzi
taghhom kif ifettlilhom huma.
Xi hadd mill-Furjana jizbogh
il-karozza hadra; iehor minn
Tas-Sliema jizboghha kahla;
u nibqghu sejrin  hekk.
Wiehed ragel mill-Belt
zebagh il-karozza hamra — il-
kulur tal-martri - ghax kien
partitarju tal-festa ta’ San
Pawl. Imma ma kienx
kuntent b'dagshekk biss.
Qabbad lii Rafel Bonnici
Cali* biex ipingilu x-xbiha ta’
San Pawl fuq il-gnub tal-
karozza. Fi kliem Rafel
Bonnici Cali® nnifsu:  “Ix-
xoghol intoghgob u ghalhekk
sidien ohra qabbduni
npingilhom qaddisin u xbihat
ohra fug il-karrozzi
taghhom...Sid  minn  Hal
Qormi ried lil San Gorg fuq
iz-ziemel, iehor minn Faz-
Zebbug ried lil San Filep,
iehor mill-Flamrun ried lil San
Gejtanu ...u wiehed minn
Ghawdex ried lil San Pietru
Pawl, il-patrun ftal-parrocca
tan-Nadur’ (3) Minbarra x-
xbihat tal-gaddisin, Gran
Mastri u persunaggi ohra
mill-istorja ta’ Malta, it-tizjin
tal-karozzi kien jinkludi wkoll
girlandi ta' fjuri pinguti mal-
gnub u l-warrani tal-gallarija.

"Ghad hawn hafna i

Ghall-habta ta’ 1-1927, il-gvern §
deherlu li kellu jibda jikkontrolla t- g
trasport pubbliku dagsxejn ahjar. |
Mhux biss holog ir-rotot mill-irhula §
ghall-Belt (ghalkemm hafna drabi g
dawn kienu ghadhom bla hinijiet E
fissi) imma npona wkoll kulur §
partikolari ghal kull rotta, u gataghha §
li ma riedx aktar girlandi, ismijiet, u }
xbiehat mal-gnub tal-karozzi fuq §
barra. Hekk intemm hesrem is-
sehem ta’ Bonnici Cali" u pitturi ohra §
bhalu fit-tizjin tal-karozzi tan-nar (4).

Imma maqar bl-ilwien imposti mill- g
Gvern, xorta kien hemm il-wisa’ fejn E
is-sid seta’ juri l-individwalita™ tieghu. ’
Dak it-tizjin li bil-Malti jissejah B
TBERFIL, maghmul minn linji rqaq, §
tikek, weraq, ecc., jekk ikun f
maghmul bil-ghagal ma kienx jaghti §
fil-ghajn hafna u seta’, u baqga’, jsir. §

Dari, it-tberfil kien aktar maghruf fug

il-karettuni. Aktar tard bdew jitberflu '§
wkoll il-karozzini. ll-karozzin dahal §
fMalta ghall-habta ta' nofs is-sekiu §
dsatax; imma l-karettun imur ferm §
aktar lura fl-istorja. Ittberfil tal- §
karozzi tal-linja jinhass li gej mit-
tberfil tal-karettuni, li lum ghebu mit-
toroq taghna imma li dari kienu
maghrufa ma’ kullimkien. lkun taueb
li nnizlu ftit dak Ii hu maghruf fug lt-
tberfil tal-karettuni.

ghadhom
jiftakru li I-karettuni “tax-xoghol” jew

| “tal-holoq”, jigifieri dawk i
kienu jintuzaw mill-bdiewa fil-
garr u I-bejgh ta’ kull xorta ta’
ghelejjel, kienu  jinzebghu
oring. Anke dawk il-karettuni
I-kbar imsejha “tal-gebel” i
kienu jintuzaw ghall-garr tal-
knaten u x-xorok mill-barrieri
kienu jkunu, fil-bicca I-kbira,
oring. Dan ghaliex dawn il-
karettuni kienu jinzebghu bil-
MINJU. (red lead). ll-minju
kien jinbiegh bl-uzin ghax kien
jigi maghqud u tqil, gisu stokk,
imbaghad kien jithallat maz-
ZEJT TAL-KITTIEN (linseed
oil) biex jigi artab bizzejjed li
tkun tista’ tapplikah bil-pinzell.
(Aktar tard waslu wkoll laned
¥ bil-minju mhallat u lest, imma
g fil-bidu kont trid thalltu int.)
{ Dari l-injam kien jinzebagh
| jew bil-bjankett (white lead),
| jew bil-minju (red lead) bhala
undercoat, imbaghad fuqu
kien jinghata |-kulur. Imma I-
karrettuni tal-gebel u tax-
§ xoghol kienu jinghataw xi tliet
f passati minju u jibqghu hekk —
§ oring.

Mela karettun mizbugh oring
i kien jitiehed ghand il
| BERFIEL biex dan izejnu b'dik
| iz-zina li ahna nafuha bhala

TBERFIL. lt-tberfil isir biz-
zebgha. Mill-gwerra ‘| hawn
sar possibli li wiehed imur
fhanut taz-zebgha u jixtri kull
skala u kull lewn ta' zebgha
mhallta u lesta kemm tiftah il-
bott u tbill il-pinzell fiha. Imma
ma kienx minn dejjem hekk.
Dari, iz-zebgha kont trid
thallatha int, jew tgabbad lil
taz-zebgha jhallathilek. U kont
trid tingeda bit-TRAB TAL-
KULUR li kien jinxtara bl-uzin.
Dat-trab kien jigi fl-ixkejjer, u

tal-hanut kien ikollu xi sitt
kuluri differenti: l-isfar, I-ikhal,
l-ahdar, l-ahmar, l-iswed u |-
kannella. 1z-zebgha kienet
tithallat hekk: tholl ftit trab
tal-kulur  fiz-zejt tal-kittien,
izzid ftit bjankett biex taghti

—/

A
u l-ikhal (ara ftit id-disinji fpagna
105 u 106).

It-tberfil tal-karettuni kellu r-regoli
tieghu. Kien jitberfel biss in-naha ta’
barra taz-zewg roti, in-naha ta’ barra
taz-zewg lasti, u t-trufijiet tad-dlieghi

I-KMACINELL

!Z)ari, z-zebgha kont thallatha int jew ihallatielek tal-hanut. Biex thallat ried
Iko"?k‘ irhama lixxa u ¢atta. Titfa' flit trab tal-kulur fuq lirhama, i2zid iz-zejt | E
_tal-klmen go hofra li taghmel fit-trab, taghgen kollox b'sikkina taz-zebgha, |

imbaghad tagbad il-macinell minn-naha ta’ fuq, u taghfas il-giegh tond '

tieghu fuq it-tahlita taz-zebgha.

taghfas fuq it-tahlita biex tkisser iz-zrar u ¢c-¢apep tat-trab biex it-tahlita tigi
h_aga wahda u t-trab jinhall kollu fiz-2zejt. Biex iz-zebgha tissahhah aktar,
ku?n hawn min izid ftit bjankett mat-tahlita. l-macinell kien ikun maghmul
mill-rham ukoll, u kien hawn ikbar, izghar u dags dak li jidher fid-disinn.

Bil-macinell toghrok, tishaq, izzelleg u

s-sahha lit-tahlita (ghax it-
trab tal-kulur imhallat biz-zejt
tal-kittien biss ma kienx
b'sahhtu bizzejjed biex jiksi u
jghatti sewwa), titfa’ ftit
AKKWADIRRAZA (acqua di
rasa — speci ta’ terpentina
biex it-tahlita tirgag u I-
pinzell jigri iktar), u ftit
VERNIC (varnish) biex wara
li tizbogh, iz-zebgha tinxef
aktar malajr.

Fit-tberfil tal-karettuni l-aktar
li kienu jintuzaw kienu l-isfar

u tas-salib. Meta mort inkellem lil
Ganni u Leli Caruana “tal-Bugann”
minn Hal Ghaxagq, li missierhom kien
maghruf ghall-bini tal-karettuni u li n- ¥
nies ghadhom sallum jehdulhom xi §
rota biex isewwuhielhom, Ganni §
kien qalli hekk:

Darba gie wished u riedni nberfillu - §
roti miz-zewg nahiet — fuq barra u §
fuq gewwa. Ghidtlu: Int ta’ x’hiex int

dilettant,  tal-karettun jew tal- §
karnival? Ghax jekk inberfilulek kif §
ged tghid int, ghall-karnival biss ikun

Y

Minn barra z-zebgha, biex
tberfel trid ukoll pinzell irgiq
bix-xaghar dagsxejn twil. |-
berfiela i tkellimt maghhom
kollha qablu li I-ahjar ikun
pinzell tax-xaghar tal-gemel
(camel’s hair). Imma dari,
bejn ghax pinzell tajjeb mhux
dejjem kont issibu, u bejn
ghall-ekonomija, mhux l-ewwel
darba li -berfiela ghamiu I-
pniezel taghhom huma stess.
Min iberfel il-karettuni kien
jiltaga’ ma' hafna zwiemel, u
kienet haga hafifa li tagta’ ftit
xaghar twil minn denb iz-
ziemel jew mill-frenza ta’ fug
ghonqu. Imma Michael Saliba
- “Tal-Milied”, li jogghod lejn
Taé-Cawla, r-Rabat
t'Ghawdex, u li fi zmienu kien
iberfel il-karozzi tal-linja, gali i

l-Pinzell

1 0N  onmm—

l-Kurdun

: ll-pinzell ta’ ma’ gharqub iz-ziemel

I-ahjar xaghar mhux ta’ denb
iz-ziemel, imma dak li z-ziemel
§ ikollu minn taht sidru sa taht
¥ zaqqu. Veru li mhux iz-
zwiemel kollha jaghmiuha,
j imma fil-bic¢a I-kbira, fix-xhur
tax-xitwa, iz-zwiemel JILBSU
— jigifieri jtelighu aktar xaghar
g U suf ma’ gisimhom kollu. Is-
| sidien  IGIZZUHOM  jew
] IQARWZUHOM - jigifieri
§ jnehhulhom ix-xaghar zejied i
jkollhom. Taht zaqq iz-ziemel
jinbtu xi erba’ xaghriet twal i
g jkunu rotob, u dari kienu

jfittxuhom ghal xi pinzell tad-
dberfil. Hawnhekk ta’ min
wiehed jghid li ma’ gharqub
iz-ziemel jikbru wkoll xi
xaghriet twal, u bil-Malti
dawn jissejhu |-PINZELL.
Imma dawn ma kinux
jinqatghu; ghax dak ix-
xaghar gieghed apposta biex
meta z-ziemel joghroq, I-
gharaq igelben ma’ saqajh u,
permezz ta’ dawn ix-xaghriet
twal, joqtor ghal ma’ [-art.
Jekk dan ix-xaghar jitnehha,
l-gharaq jibga' niezel ghal go
difer iz-ziemel u biz-zmien
id-difer jitherra, bi hsara kbira
ghall-bhima.

Michael Saliba qalli wkoll i
hemm xaghar iehor, ahjar
minn dak taz-ziemel, li dari
kien jintuza biex jaghmlu xi
pinzell irgiq. ll-moghza, bejn
bizlejha u sieqa ta’ wara
ghandha xi ftit xaghar twil (li
jigi bhal dak Ii I-bniedem
ghandu taht abtu). Dan ix-
xaghar kien jintuza ghall-
pniezel, ghalkemm ma kenitx
haga hafifa biex tikkonvindi
lill-moghza biex thallik
tagtaghulhal

bis-Sifa

Is-sifa taz-zbul

L-istess Michael Saliba qalli
li meta kienu jigu veru
daharhom mal-hajt, Xi

7

berfiela gieli uzaw maqar is-sifa taz-
zbul biex jaghmiu pinzell twil u
irgiq. Dan kien jintuza darba,
mbaghad jintrema.

ll-pinzell irid ikollu wkoll manku
minfejn taqbdu. Paul Saliba “tal-
Busa” minn San Giljan qalli li jekk
tagbad rixa u tifliha sewwa, tinduna
li fil-ponta taghha, dik il-ponta i dari
kienet tintuza bhala pinna, ikun
hemm togba rqgiga hafna. Qalli li
missieru gieli ha l-ikbar rixa li seta’
jsib fil-gewnah ta’ tigiega, u dahhal
ix-xaghar fdik it-togba rgiga biex
seta’ juza r-rixa fittberfil tal-
karozzini.

Fil-pagni li jmiss ged nuru kif kienu
jitberflu I-karrettuni. Dawn id-disinji
huma ta’ Feli¢ Gauci minn Hal
Tarxien, li missieru kien maghruf
bhala Nenu tal-Karettuni u kien
armat bir-remissa fi Trig Lanzon
fHal Tarxien stess.

Id-disinji juru t-tberfil tal-karettuni li
jkunu mizbughin oring. Dawn kienu
jkunu I-karettuni I-kbar, tax-xoghol,
jew ‘“tal-holoq”.  Karettuni izghar,
maghrufa bhala “tac-Cinga”, kienu
jinzebghu fil-bicéa I-kbira hodor, u §
fit-tberfil, minflok i¢c-celest jew il-blu §
¢ar kien ikollhom l-isfar.

Il-karettuni “tac¢-cinga” kienu jkunu
ghal xoghol ta’ inqas strapazz,
nghidu ahna xi bejjiegh tal-haxix-jew
tal-pitrolju.

Biex ma nhalluhomx barra nistghu nsemmu
wkoll il-karettuni “tal-molol”. Dawn kienu
jissejhu wkoll “tan-namra” jew “tal-familja”
ghax kienu jkunu mahsuba biex jintuzaw [
minn min ried johrog lil-familja ghal xi §

dawra, jew minn dawk li kienu jiehdu pjecr &

jirkbu u jsuqu ghal ghong it-triq.  Minn dawn
kien hawn li kellhom xi saqqu zghir i |
jitgieghed fuq ix-xatba ghall-kumdita’ tar-
rikkieb. ;

IT-TBERFIL FUQ IL-
KAROZZINI
ll-karozzini huma

maghmula mill-injam tal-
fagu. Dari kienu jinzebghu
minn lewn iz-zebbuga, u
t-tberfil taghhom (skond
Paul Saliba Tal-Busa) kien
ikun skond id-disinn li qed
jidher ma’ genb din il
kolonna. lIs-sinjal tan-nofs
hu iswed, u z-zewg sinjali
I-ohra li
genb tieghu huma homor
skuri. Skond is-Sur Saliba,
dan I-ahmar kien jigi billi I-
ewwel jinzebagh sinjal bil-
minju (i jkun oring),
imbaghad fuqu tghaddi
iehor b’ahmar li jissejjah
karminju (carmine). Fuq
dan il-kkulur ara t-tagsima
fuq in-noghra.

IT-TBERFIL. FUQ TAL-
LINJA

Peress i s-servizz tat-
trasport pubbliku fMalta
beda b’karozzi ta’ sidien
privati, kulhadd armat ghal
rasu u jahdem ghal fejn
irid, is-sidien fittxew i

jaghtu dik il-lagta
individwali lill-vetturi
taghhom, jekk xejn, biex
is-servizz taghhom

jintaghraf minn dak ta'

hemm fug kull -

A

|——Erba’ sinjali mizbughin

bil-minju (li jkun oring)
u wiehed (fin-nofs) iswed

Dawn il-hames sinjali
jitghattew b’passata

zebgha hamra li jghidulha
“karminju”. ll-karminju
jkun mifqugh sew bil-vernié
biex is-sinjali ta’ taht jibqghu
jidhru.

Ir-roti tal-karozzin

hadd iehor. Kif ghidna,
fil-bidu kien jitgabbad xi
artist bhal Bonnici Cali’,
jew jekk il-karozza jkollha
biss xi kitba li tirriklama xi
ditta jew xi prodott kien
jitgabbad xi sign-writer.
Dari, kemm it-Tarzna kif
ukoll mas-servizzi Inglizi,
kien ikun hemm hafna
minn dawn is-sign writers
jew “zebbigha” li
xoghlhom, barra t-tahlit
taz - zebgha, kienli

jizbghu I-kliem u t-tabelli kemm
abbord u kemm fl-ufficini u I-
hwienet tax-xoghol. It-tabelli tal-
hwienet, gabel ma dahlu I-mezzi
moderni, kienu wkoll, hafna
drabi, mizbugha minn zebbigha li
jahdmu mas-servizzi jew it-
Tarzna. Imma meta tizjin bhal
dan ma baqax iktar permess fuq
il-karozzi tal-linja, I-artist inqala’ ‘|
barra, u s-sign writer baqa’
jaghmel biss dak il-kliem |i juri
fug liema linja kienet tahdem il-
karozza: Valletta — Zejtun,

Disinn isfar fuq sfond ¢elesti jew blu éar

Valletta — Zabbar, ect. Imma
s-sidien xtaqu xi haga iktar, u
sabu mezz biex, inkiss inkiss,
dahal tip ta' tberfil jixbah il
dak tal-karettuni u I-karozzini.

Sadattant pero, dawk li kienu
jberflu kienu tghallmu jiktbu.
Peress li xi ismijiet, l-aktar ta’
gaddisin, xorta baqghu
jinkitbu (fie-cokon) fuq tal-linja
u fuq it-trakkijiet privati, nibet
stil ta’ kitba li jintgharaf u i
jista’ jissejjah “l-alfabett tat-
therfil". Fil-pagna fi jmiss ged
nirriproduc¢u dan it-tip ta’ font.
Dawn l-ittri kitibhomina Joe
“il-Pittur” Farrugia i
jogghod Ta’ Giorni. L-lmnara
ghandha wkoll kampjuni ta’
dan l-alfabett bl-ittri mizjuda
b'dawk [i jissejhu “dellijiet".
Wiehed  mill-kampjuni i
ghandha |-lmnara hu xoghol
ta’ Joe Farrugia “il-Pittur”, u I-
iehor hu ta’ Michael Saliba
“Tal-Milied”.

(1) L-imnara Nru. 1, Gunju 1978

(2) L-istorja tat-trasport pubbliku
bil-karozzi tan-nar hawn Malta
bdiet .ghall-habta ta’ |-1905
meta twaqgfet il-kumpannija
The Malta Motor Imnibus and
Transport Syndicate Litd. Fuq
dan is-suggeft ara l-ktieb L-
Istorja  tat-Trasport fMalta,
Guido Lanfranco, PIN, 1999

(3) L-Imnara Nru. 1, Gunju 1978

(4) Ghal hafna snhin bagghet tifkira
ta’ dan it-tip ta’ tizjin, imma
minflok fuq barra, fug in-naha
ta’ gewwa tal-karrozza tal-linja
- madwar il-gabina tax-xufier -
fejn is-sid dejjem kien isib post
fejn igieghed xi statwetta, anke
b'xi bozza zghira tixghe!
quddiemha, xi vazun b'xi
bukkett zghir tal-fiuri tal-plastik,
ritratti tat-tigrijiet taz-zwiemel,
santi ma kullimkien, posters ta’
l-artisti, u I-bgija. F'Ottubru ta’
1-1985 il-puluzija tat ordni i
santi, stikers, statwetti, ritratti,
riklami, u twahhil iehor kellu
jitnehha minn fuq il-karrozzi
taklinja.  Fug din l-ordni
kienu saru protesti anke fil-
parlament.

L-alfabett tat-tberfil, miktub minn Joe Farrugia
“jl-Pittur”. Meta jitberflu fuq it-trakkijiet u
vetturi ohra, dawn l-ittri jinzebghu bid-“dellijiet”
kif jidher fil-kampjun tal-genb. L-Imnara ghandha
verzjoni “Ghawdxija” ta’dan it-tberfil, miktuba
minn Michael Saliba “Tal-Milied”.

z

106




Fl-ewwel kwart tas-seklu sittax, il-
kapitlu tal-katidral ta’ |-Imdina
indahal ghax-xoghol ta' tigdid,
tisbih, u tibdil fil-katidral ta’ dak iz-
zmien. Inbidel is-saqaf, saret
faccata gdida, tgieghed bieb ta’
barra gdid, u gew irrangati n-navi
u l-kampnar il-wahdieni li kellu |-
katidral dak iz-Zmien. Ix-xoghol
beda fI-1518 u baqa’ jkaxkar sa I-
15639 u aktar. Rendikont tax-
xoghol u l-ipejjez li saru ghadu
jezisti fl-arkivji, u t-taghrif gie
ppubblikat fi ktieb interessanti bl-
isem ta’ The ‘Mandati’
Documents at the Archives of the
Mdina Cathedral, Malta 1437-
1539 ta' Stanley Fiorini (1992).
Fil-glossarju li hemm fdal-ktieb
(pagna Ivii) jissemmew dawn i~
kelmiet marbuta maz-zebgha u |-
kuluri (it-tifsir i hemm wara kull
kelma ma jinstabx fil-ktieb imma
hu tieghi):

Trimintina: [t-terpentina; li dari
kienet issir bil-lampik ta’ raza
mehuda mis-sigar taz-znuber,
kellha anke uzi medici. Dari gieli
ntuzat bhala dlik kontra I-gamel
firras. Imma {-terpentina kienet
tintuza l-aktar bhala thinner biex
tragqaq iz-zebgha u thaffef il-mixi
tal-pinzell.

Blankectu: Il-bjankett; Zebgha
bajda maghrufa mill-ingas minn
zmien [|-Egittu tal-qedem. Bl
ingliz tissejjah whife lead. Jghidu
li filkqedem kienu jaghmluha billi
jitfghu il-hall go vazetti zghar tac-
¢omb u jordmu I-vazetti go
munzell deme! tal-bhejjem. Id-
demel jehmer u jishon, u l-vazetti
taé-¢omb kienu jitherrew u jsiru
trab abjad li jkun tajjeb ghaz-
zebgha. Ghalkemm aktar tard
sabu mezzi ahjar ta' kif jahdmuh,
il-bjankett baga’ jintuza kwazi sa
zmienna; sakemm wara l-gwerra
ma' bagax jintuza fiz-zebgha
kummercjali peress li ¢-Comb hu
perikoluz ghall-bniedem.

Carmasinu: ll-kermes. Dan it-
trab ta’ kulur ahmar jigi minn
insett imsejjah Coccus ilicis li

jghix minn fuqg certi sigar tal-
baliut. L-igsma niexfa tan-nisa
ta’ dan l-insett jinsahqu biex
jipprodu¢u trab ahmar skur. Fl-
1842, G.F. Angas fil-ktieb
tieghu A ramble in Malta and
Sicily, kiteb [i fil-Hdud u fil-btajjel
il-Maltin kienu jilbsu barnuza
hamra li kienu jizbghuha “with
the Kermes of Barbary”. |li-
kermes jissemma fid-dizzjunarju
ta’ De Soldanis Damma tal
Kliem Kartaginis mscerred fel
fom tal Maltin u Ghaucin ta’ I-
1759.

Zafarana: Xaktarx trab isfar
mehud mix-xitla taz-zaghfran,
maghruf l-aktar ghat-tahwir ta’ I-
ikel imma i kien jintuza wkoll
bhala zebgha tad-drapp.

Dan kollu juri li kliem bhal
“bjankett” u “terpentina” kienu
ilhom fhalg il-poplu mill-inqas
minn  zminijiet medjevali, u
bdew jingatghu biss minn ftit
wara |-gwerra ‘| hawn. Fost
kliem iehor marbut maz-zebgha
u fi zmienna qged jingata' nsibu
il-kelma NOGHRA. Din hi
kelma gadima semitika li kienet
ghadha komuni sa ftit ilu.
Hasra li ged tmut.

in-Noghra hi trab ahmar skur.
Kif gal tajeb De Soldanis, in-
noghra kienet tintuza minn
mastrudaxxi u skrapan, imma
dari kienet komuni wkoll fit-
tibjid; imhallta mal-gir u Il-ilma
kienet taghti lewn hamrani skur.
t-Torri lF-Ahmar, nghidu ahna,
kien ikun imbajjad bin-noghra.

ll-mastrudaxxi kienu juzawha
biex oggett maghmul mill-injam
ta’ l-abjad (nghidu ahna xi
antiporta u anke xi tebut) igibuh
gisu tal-kawba. Kienu jhollu fuq
in-nar ftit kolla “tal-holoqg”
maghrufa wkoll bhala “tal-
mastrudaxxa’. Ma’' din kienu
jzidu ftit trab tal-kulur kannella
msejjah “terratombra”, u ftit trab
ahmar imsejjah noghra. Wara
li jizbghu l-injam b’din it-tahlita

kienu jaghtu i-"gomma lakka” biex I-

injam jigi jleqq. ll-gomma lakka (jew I-
alakka) llum nafuha bhala “shellac”. L-
iskrapan kienu jaghmlu xi haga simili u
certi 2raben ileqqu hafna baqghu
maghrufa bhala “ta’ I-alakka”.

Hawnhekk nixtieq nghid li n-noghra u |-
minju, ghalkemm it-inejn trab ta’ lewn
ahmar, mhumiex I-istess haga
(ghalkemm hawn min jahseb hekk). In-
noghra hi red earth, red oxide, natural
ochre, terra rossa, ocra rossa naturale,
(Fe20s3), trab ahmar i jinstab fl-istat
naturali fil-blat; filwaqgt li I-minju hu red
lead, minium, rosso di piombo, minic,
{Pbs0a) li, bhall-bjankett, jigi mi¢c-comb.

Biex ma jintnesewx, ejjew inniziu |-
ismijiet taz-zebgha u t-trab tal-kulur kif
kienu maghrufa u kif kont issagsi
ghalihom m’'ghand taz-zebgha sa ftit
taz-zmien ilu:

Bjankett: Lead white, Bianco di
. piombo, Bianchetto
Cinabru: Cinnabar, Cinabro di miniera,
Minju: Red Lead, Minium,
Noghra: Red Oxide, Terra rossa
Karminju/Kermes: Carmine, Kermes
Terratombra: Burnt Umber, Terra
d’ombra bruciata
Terra di Siena: Raw Sienna, Terra di
. Siena
Terra Gerna: Raw Earth Umber, Terra
gialla
Terpentina: Turpentine, Acqua di rasa
Virdirram: Verdigris
Zejt tal-kittien: Linseed oil

Hajr (biex ingabar it-taghrif fuq it-tberfil
u t-tahlit taz-zebgha):

Felix Gauci (tal-Karettuni) minn Hal Tarxien,
Ganni u Leli Caruana (tal-Bugann) minn
Hal Ghaxaq,

Karmenu Rotin (tal-Karettuni) mil-Munxar,
Ghawdex,

Joe Farrugia (il-Pittur) minn Ta’ Giorni
Mikiel  Saliba (tal-Milied) mir-Rabat
tGhawdex,

Paul Saliba (tal-Busa) minn San Giljan,

Joe Zerafa (il-Prins) minn Hal Qormi,
Karmenu Vella (il-Buwgi), mix-Xaghra,
Edwin Ciappara (taz-Zebgha)
mir-Rabat ta’ I-imdina,
Karmenu Azzopardi (il-Pittur)
mir-Rabat ta’ I-imdina

